
O vudúd perél andré ánde e kníga. Tu arakhlán túke jekh than kórkořo, jekh 
vrjáma férdi túke thaj či kamés te ašavél tut várekon, la knigáko trájo akaná so 
vuštilí. E kníga del dúma túsa. Tu traís thaj ačarés le manušén ánde e kníga. 
Tu dikhés manušén thaj ašunés sar phúrdel e balvál ánde le kašténge patrjá thaj 
ašunés sar řondžál o paj kána perél pa e plaín. Thaj sa gadalá džéli vuštilé ánde 
túte kana džindán le vórbi thaj dikhlán le patréci. Če podárka!

Le manúš de domúlt liné pe te phenén paramíča kána kaménas te gulaín pe thaj 
kána ródenas o džanglimós, te zurarén o ketanimós godolénsa, kaj si sa gadjá sar 
túte thaj vi kaj naj sar túte – maj but ánda godjá te šaj ačarél pe ke traíl o manúš.                 

Jekh glaténgi kníga vunívar si o pérvo kontákto la literaturása thaj ánde artístika 
thaj godó semnól pe ándo manúš. Sar te na serés váresave ánda le pérvi knígi kaj 
džindán? Serés ínke sar ačarésas tut, kána e vrjáma xasájli krugóm tútar?

Adžés džanás ke baról e godží kána džinás. E godží ingerél amén karíng jekh 
nevó abstrákto nivélo. Amaré glaténge anglunipé, si te avél pharó te len pe 
ánda le problémurja thaj konfliktura, te den pe godží po nevimós thaj te ačarén 
manušén thaj kavér kultúrura.

Le Švedósko Glaténgo akademía, si jekh organácia kaj naj phandadé ánde 
polítika thaj e religia thaj kerél bučí te avél buté glaténge te šaj bararen thaj te 
zurarén o sičarimós la literaturáke.

Ánde kačá exebisia čidiné le Švedósko Glaténgo akademía, švedícka patréci 
ánda le glaténge knígi thaj čidiné pe pénde 17 gorá pa le glaténgi kníga.

É kníga kerél amén te asás thaj te 
rovás, šaj ašavél amén kána rovás thaj 

sikavél aménge nevé dromá.

Stina Wirsén

É kníga ažutíl amén te baravás amarí 
šib thaj del amén but nevé vórbi.

Per Gustavsson

É kníga putrél e fantasía thaj 
zumavél amén te šaj dikhás amaré 

andraluné patréci.

Gunilla Bergström

É kníga šaj putrél nevé pušimáta kaj 
engašeríl amén thaj del amén váreso te 

das amén maj dur godží.

Ann Forslind

É kníga del amén džanglimós te sar das 
amén godží, godó putrél amaré godžá 

thaj amarí lúmja.

Johan Unenge

É kníga del amén sičarimós pa e natúra, 
teknika thaj historia, pa kavér themá thaj pe 

kavér módora te traíl o manúš.

Lena Anderson

É kníga mukél amén te avás várekon kavér. 
Zumavél amaró godžarimós pa sympatía 

thaj empatía.      

Pija Lindenbaum

É kníga mukél amén te das amén godží pa so 
si vórta vaj bi maladés, so si lašó vaj nasúl.

Gunna Grähs

É kníga šaj phenél o čačimós thaj ažutíl 
amén te ačarás o ketanimós.

Sara Lundberg

É kníga šaj sikavél aménge ke but 
džéli šaj dikhás de katár but rigá.

Cecilia Torudd

É kníga zurarél amaró pačamós ánde aménde 
kána dikhás ke si kavér kaj den pe godží 

thaj ačarén sar aménde.

Sara Gimbergsson

É kníga ažutíl amén te ačarás ke anás 
pe jekh kavréste thaj vi sam kavér fjálo 

de kavréstar.

Jens Ahlbom

É kníga del kumpánia kána 
sam kórkořo.

Anna Bengtsson

É kníga si jekh ánda kulturáko mandžín. 
Godó del amén ketané džindinimásko 

sičarimós thaj rekomendáci.

Pernilla Stalfelt

O anda muj džindó kníga, si jekh 
čidinimásko than kaj arakhén pe le 

gláti thaj le phuré.

Sven Nordqvist

Le glaténgi kníga mukél amén te arakhás kavér 
fjálura artistike módora sar ilustráci, patréci, 

poesía thaj dramátika.

Barbro Lindgren

Jekh glaténgi kníga si o pérvo dáta kaj 
arakhádos ko e literatura – jekh maj barí 

lúmja kaj aresél ándo sa o trájo.

Emma Virke


